
MINUTI

Il-Minuti tal-Laqgħa Nru 5 li saret fil-31 ta’ Ottubru, 2017 ġew ikkonfermati.



DISKUSSJONI DWAR IR-RAPPORT TAL-AWDITUR INTITOLAT AN INVESTIGATION OF PROPERTY TRANSFERS BETWEEN 2006 AND 2013: THE TRANSFER OF THE PROPERTY AT 83 SPINOLA ROAD, ST JULIAN’S (KONT.)

IĊ-CHAIRPERSON (Onor. Beppe Fenech Adami): Nifhem li x-xhud li ġie mħarrek għal-lum huwa s-Sur Paul Zahra li nitlob li jissejjaħ sabiex jidħol fil-Kamra.

Is-Sur Paul Zahra daħal fil-Kamra tal-Kumitat.

IĊ-CHAIRPERSON:  Sur Zahra, se tingħata l-ġurament.

IS-SUR PAUL ZAHRA: Jiena, Paul Zahra, naħlef li ngħid is-sewwa, s-sewwa kollu, u xejn ħlief is-sewwa. Hekk Alla jgħinni.

IĊ-CHAIRPERSON: Sur Zahra, inti ġejt imħarrek fuq talba tal-Membri tan-naħa tal-Gvern ta’ dan il-Kumitat.  Issa se jsirulek xi mistoqsijiet li nitolbok twieġeb, kif għedt fil-ġurament, billi tgħid is-sewwa, xejn inqas mis-sewwa, u s-sewwa kollu. 

L-Onor. Robert Abela.

ONOR. ROBERT ABELA: Sur Zahra, jekk jogħġbok, x’kariga tokkupa llum il-ġurnata, u x’karigi kont tokkupa preċedentement?

IS-SUR PAUL ZAHRA: Jien ili fil-kariga ta’ Segretarju Permanenti mis-sena 2000, u bħalissa nokkupa l-kariga ta’ Segretarju Permanenti fil-Ministeru għall-Affarijiet Ewropej u Ugwaljanza.

ONOR. ROBERT ABELA:  X’karigi preċedenti kellek? Meta bdejt tokkupahom? Sa meta bqajt tokkupahom?

IS-SUR PAUL ZAHRA: Preċedentement kont nokkupa l-kariga ta’ Segretarju Permanenti fil-Ministeru għall-Affarijiet Ewropej u t-Twettiq tal-Manifest Elettorali mill-2013 sa iktar kmieni din is-sena.

ONOR. ROBERT ABELA:  U qabel l-2013 x’karigi oħra kellek?

IS-SUR PAUL ZAHRA: Fl-2012 kont Segretarju Permanenti fil-Ministeru għall-Kompetizzjoni Ġusta, Negozji Żgħar u Konsumaturi.

[bookmark: _GoBack]ONOR. ROBERT ABELA: Li kien il-Ministeru li kien responsabbli minnu l-Onor. Jason Azzopardi. Korrett?

IS-SUR PAUL ZAHRA: F’dak il-perjodu, iva.

ONOR. ROBERT ABELA: Preċedentement kont fis-Servizz Pubbliku wkoll?

IS-SUR PAUL ZAHRA: Jien ili mpjegat tas-Servizz Pubbliku mill-1984, b’diversi karigi fl-Uffiċċju tal-Prim Ministru, fil-Finanzi, fil-Ministeru għall-Affarijiet Ekonomiċi, eċċ.

ONOR. ROBERT ABELA: Jiġifieri ilek għal dawn dawn l-aħħar 33 sena fis-Servizz Pubbliku. Meta kienet l-ewwel darba li ġejt involut fil-każ ta’ Spinola li qed niddikutu bħalissa quddiem dan il-Kumitat?

IS-SUR PAUL ZAHRA: Id-dati preċiżi ma niftakarhomx. Fil-fatt meta l-uffiċjali tan-National Audit Office (NAO) staqsewni dwar dan il-każ, għedtilhom that I had limited recollection tiegħu għax dħalt fih b’mod każwali ħafna meta l-każ kien diġà beda.

ONOR. ROBERT ABELA: Jiġifieri inti diġà ġejt intervistat mill-NAO dwar dan il-każ. Hux hekk?

IS-SUR PAUL ZAHRA: L-NAO staqsewni u jien tajthom il-feedback abbażi tan-knowledge li kelli. Ippruvajt nara kellix xi korrispondenza għandi, imma ma sibtx. Ovvjament il-files u d-dokumenti ma kenux fil-kontroll tiegħi, ma baqgħux iktar fil-Ministeru tiegħi.
ONOR. ROBERT ABELA: Minn dak li tiftakar inti, meta kienet l-ewwel darba li ġejt involut?

IS-SUR PAUL ZAHRA: B’mod dirett niftakar li sar meeting li għalih kont preżenti jien, id-Direttur Ġenerali responsabbli mil-Lands Department, is-Sur Iman Schembri, il-Commissioner of Land, is-Sur Mamo, uffiċjali oħra, u anke l-Ministru Azzopardi.

ONOR. ROBERT ABELA: Tista’ tkompli tispjega ftit dwar dan il-meeting, jekk jogħġbok?

IS-SUR PAUL ZAHRA: Kont għadni kif sirt segretarju permanenti f’dak il-Ministeru u attendejt għal dan il-meeting għax intlabt nattendi. Nifhem li kien hemm meetings oħra qabel.

ONOR. ROBERT ABELA: Kien hemm meetings qabel dwar dan l-istess każ ta’ Spinola, jew dwar xi każ ieħor?

IS-SUR PAUL ZAHRA:  Nimmaġina li jkun hemm meetings b’mod regolari, però kien ċar li dan il-każ kien diġà nbeda minn snin qabel.

ONOR. ROBERT ABELA: Il-meeting li attendejt għalih fejn kien hemm il-Ministru preżenti, kien dwar il-każ ta’ Spinola?

IS-SUR PAUL ZAHRA: Fuq dak qed nitkellem.

ONOR. ROBERT ABELA: Kien meeting organizzat għall-iskop biex tiġi diskussa l-proprjetà ta’ Spinola.

IS-SUR PAUL ZAHRA: Iva.

ONOR. ROBERT ABELA:  U x’tiftakar allura li kien ġara f’dan il-meeting?

IS-SUR PAUL ZAHRA: Niftakar li kien hemm diskussjoni teknika min-nies tekniċi tad-Dipartiment tal-Artijiet, li kienu qed jitkellmu fuq ir-realtajiet ta’ dan il-każ, li nifhem li kien każ li tawwal ħafna fis-snin, u kien hemm a general thrust biex wieħed jipprova jsib soluzzjoni. Minn hemmhekk jien fhimt li r-rappreżentanti tal-Lands Department kienu se jmorru lura d-dipartiment u jagħmlu proposta lill-Ministru with a view for a solution. Il-meeting dakinhar ma tantx tawwal; kien meeting fejn in-nies għamlu l-argumenti tagħhom u l-outcome kienet li ssir proposta teknika mid-Dipartiment tal-Artijiet biex wieħed isib soluzzjoni għal din il-kobba li donnha kienet ilha mħabbla numru ta’ snin.

ONOR. ROBERT ABELA: Wara dan il-meeting inti erġajt kont involut?

IS-SUR PAUL ZAHRA: Ma niftakarx li kont involut b’xi mod dirett. Jista’ jkun li d-DG bagħat xi file għandi u jien iffirmajtu, għax għadda through me, però m’għandix recollections. Jgħaddu ħafna files u ma kellix aċċess biex inħares lejn il-file biex pereżempju ngħid “iva, din niftakarha”.

ONOR. ROBERT ABELA: Bħala Permanent Secretary tal-Ministeru konċernat, kemm normalment kont tara każijiet tal-Lands Department?

IS-SUR PAUL ZAHRA: Ftit.

ONOR. ROBERT ABELA: Kienet prassi normali li jinżamm meeting mal-Ministru fuq każijiet individwali?

IS-SUR PAUL ZAHRA: Kont nara ftit għax il-prassi meta dħalt jiena kienet li l-operat  kien isir iktar fid-dipartiment fl-area teknika.  Dan bħal meta kont il-Finanzi; ma kontx nidħol fid-day-to-day basics tal-income tax unless li jew ikun hemm xi riforma jew xi ħaġa simili. Allura l-każi fejn kont involut jien kienu limitati ħafna.

ONOR. ROBERT ABELA: Però f’dan il-każ inżamm meeting partikolari fuqu.

IS-SUR PAUL ZAHRA: Jista’ jkun li kien hemm items oħra fuq l-aġenda dakinhar.

ONOR. ROBERT ABELA: Però fuq dan il-każ.

IS-SUR PAUL ZAHRA: Eżattament. Kien hemm meeting fejn kien hemm uffiċjali tal-Land Department, u jien kont intlabt sabiex inkun preżenti bħala s-Segretarju Permanenti ġdid f’dak il-Ministeru. 

ONOR. ROBERT ABELA: Kemm ikollu files ta’ dan it-tip il-Lands Department? Naqblu li l-Lands Department jimmaniġġja mijiet ta’ każijiet simili?
IS-SUR PAUL ZAHRA:  Li l-Land Department ikollu mijiet ta’ każijiet, iva; ta’ każijiet simili, probabbli le.

ONOR. ROBERT ABELA: Allaħares ikun hemm ieħor simili bħal dan! Imma ejjew ngħidu mijiet ta’ każijiet li jinvolvu proprjetajiet tal-Gvern. Kemm kien hemm meetings rigward każijiet individwali fejn kien hemm involut il-Ministru u inti kemm domt hemmhekk inti?

IS-SUR PAUL ZAHRA: Ma neskludix li kien hemm xi meetings oħrajn bħal jekk il-Gvern ikun se jagħmel xi concession, jew ikun hemm public-private partnership jew whatever.

ONOR. ROBERT ABELA: Qed nifhem li f’ċirkostanzi pjuttost eċċezzjonali.

IS-SUR PAUL ZAHRA: Iva, f’ċirkostanzi partikolari.

ONOR. ROBERT ABELA: Inti semmejt li f’dan il-meeting ġiet proposta soluzzjoni teknika. Tiftakar x’kienet din is-soluzzjoni, jew f’liema sens kienet id-diskussjoni teknika?

IS-SUR PAUL ZAHRA: Kien hemm żgur diskussjoni marbuta ma’ jekk il-proprjetà għandiex tinbiegħ jew inkella tingħata b’kirja jew b’ċens.

ONOR. ROBERT ABELA: Ippermettili, għax dan huwa punt importanti ħafna. Id-diskussjoni kienet jekk il-post jiġix mibjugħ mid-dipartiment lill-kumpanija konċernata, jew jekk jingħatax b’konċessjoni enfitewtika.

IS-SUR PAUL ZAHRA: Dawk kienu issues li żgur ġew diskussi.

ONOR. ROBERT ABELA: Minn min ġew diskussi dawn l-issues?

IS-SUR PAUL ZAHRA: Primarjament minn uffiċjali tal-Lands Department.

ONOR. ROBERT ABELA: Tiftakar jekk Iman Schembri kienx involut?

IS-SUR PAUL ZAHRA: Kien id-Direttur Ġenerali.

ONOR. ROBERT ABELA: Kien id-Direttur Ġenerali u kien involut proprju f’din id-diskussjoni.

IS-SUR PAUL ZAHRA: Kien preżenti.

ONOR. ROBERT ABELA: Tiftakar x’kienet il-linja ta’ Iman Schembri?

IS-SUR PAUL ZAHRA: Ma naħsibx li xi ħadd ħa xi linja partikolari, fis-sens li kien hemm options on the table, a big discussion fuq liema huma l-options, iżda mhux li ssir “din” jew “din”. Iman Schembri u n-nies tiegħu kellhom imorru lura biex jiġu bi proposti fattibbli.

ONOR. ROBERT ABELA: Il-konsegwenzi ta’ kull option ġew spjegati dakinhar?

IS-SUR PAUL ZAHRA: M’għandix recollections partikolari.

ONOR. ROBERT ABELA: Iva jew le?

IS-SUR PAUL ZAHRA: Le, m’għandix recollections.

ONOR. ROBERT ABELA: M’għandekx recollections, ma tiftakarx jekk ġewx diskussi, jew ma ġewx diskussi? Iman Schembri kien kategoriku u spjega x’kienu l-konsegwenzi ta’ kull option u x’għażel il-Ministru. Inti tiftakar jew ma tiftakarx?

IS-SUR PAUL ZAHRA: Le.  Naf li Iman Schembri għamel diskussjoni ta’ x’inhuma l-options, però minn hemmhekk ħareġ li se jmorru lura, jaraw id-dettallji u jiġu bir-recommendations in writing.

ONOR. ROBERT ABELA: Ġew lura bir-recommendations?

IS-SUR PAUL ZAHRA: Iva, nifhem li ġew b’recommendations.  That I have recollection of.

ONOR. ROBERT ABELA: X’kienu r-recommendations?

IS-SUR PAUL ZAHRA:  Ma niftakarx id-dettalji. Fil-fatt l-NAO wkoll staqsewni u għedtilhom li ma niftakarx id-dettalji.


ONOR. JULIA FARRUGIA PORTELLI (Segretarju Parlamentari għar-Riformi, Ċittadinanza u Simplifikazzjoni tal-Proġetti Amministrattivi): Tiftakar però min kien preżenti għal din il-laqgħa? Nixtieq li niffukaw ftit fuq dan il-punt. Sur Zahra, inti semmejt li ma kenitx in-norma li jgħajtulek għal kull file li jgħaddi mil-Land Department. Korretta?

IS-SUR PAUL ZAHRA: Le, u lanqas baqgħu, fis-sens li l-proċess kien għadu jsir... Iż-żmien huwa importanti. Jien kont għadni kif sirt Permanent Secretary ta’ dak il-Ministeru, kien se jsir dan il-meeting – li m’għajjattux jien – u ntlabt nattendi għalih. Jista’ jkun li l-meeting kien scheduled qabel ma kont sirt jien permanent secretary. Jien li naf hu li ntlabt mill-Ministru tiegħi sabiex nattendi għal dak il-meeting.

ONOR. JULIA FARRUGIA PORTELLI: Jiġifieri l-Ministru talab li tkun preżenti.

IS-SUR PAUL ZAHRA: Kont il-Ministeru, il-Ministru qalli li jkun tajjeb li nattendi għal dak il-meeting u jien dħalt miegħu għall-meeting.

ONOR. JULIA FARRUGIA PORTELLI: Talbek il-Ministru.

IS-SUR PAUL ZAHRA: Konna l-Ministeru.

ONOR. JULIA FARRUGIA PORTELLI: F’xhieda oħra nqtal ukoll li kien hemm ċertu toqol ta’ responsabilità li riedet tintrefa’ dwar deċiżjonijiet li riedu jittieħdu, u għalhekk kienet inħasset il-ħtieġa li bħala Permanent Secretary tkun preżenti. Tiftakar din it-tip ta’ klima, u ċioè li l-Ministru għajjatlek mhux fuq kwalunkwe file imma għaliex kien file li miegħu kien hemm marbuta ċerti deċiżjonijiet li kienu tqal?

IS-SUR PAUL ZAHRA: My recollection of the event hija li kont għadni kif sirt permanent secretary ta’ dak il-Ministeru, kienet area li qatt ma kont ħdimt fiha, kien se jsir dan il-meeting – ma nafx intalabx ad hoc jew le – kont fil-Ministeru u ntlabt nattendi għalih.

ONOR. JULIA FARRUGIA PORTELLI: Tiftakar min kien preżenti għal din il-laqgħa?

IS-SUR PAUL ZAHRA: Kien hemm Iman Schembri, bħala Direttur Ġenerali tal-Lands Department, u l-Kummissarju tal-Artijiet.  Kien hemm ukoll il-Ministru u naħseb kien hemm ukoll il-Head of Secretariat tal-Ministru Azzopardi.

ONOR. JULIA FARRUGIA PORTELLI: Tiftakar jekk kienx preżenti l-klijent?

IS-SUR PAUL ZAHRA: Le, f’dak il-meeting ma naħsibx li kien preżenti.

ONOR. JULIA FARRUGIA PORTELLI: Lanqas l-avukati?

IS-SUR PAUL ZAHRA: Ma naħsibx. I don’t recall li kienu hemm. Żgur li ma kienx meeting li jien ippreparajt għalih jew li wara kien hemm xi eżitu partikolari li jien kelli nieħu azzjoni fuqu.

ONOR. JULIA FARRUGIA PORTELLI: Inti qatt tajt l-opinjoni tiegħek fuq dan il-każ? Għax normalment il-permanent secretary – f’ċirkostanzi li qed ngħix fihom jien min-naħa tal-Gvern – jiġi mgħajjat meta jkun hemm ċertu input meħtieġ min-naħa tiegħu jew tagħha. X’kien l-input tiegħek f’dak il-każ?

IS-SUR PAUL ZAHRA: L-input tiegħi kien limitat, fis-sens li l-każ kien diġà in a way matur għall-options, at least dik kienet ir-recollection tiegħi waqt id-diskussjoni. Bħalma kien jiġri qabel, u fir-realtà hekk kompla jiġri, il-lead tittieħed mid-Dipartiment tal-Artijiet, u allura l-kummissarju tal-artijiet jagħmel recommendations fejn jenħtieġu sanctioning mill-ministru, jew inkella jitrattahom direttament jekk ma jkollux bżonn jew pożizzjoni tal-permanent secretary jew pożizzjoni tal-ministru, skont il-każ. Il-Land Department jitratta diversi areas fejn ma jkollux bżonn awtorità ta’ ministru.

ONOR. JULIA FARRUGIA PORTELLI: Sur Zahra inti għedt li dan il-każ partikolari kien diġà laħaq stadju matur. Qed nifhmek sew allura li l-input li stajt tagħti inti kien limitat? Jew tiftakar, pereżempju, jekk quddiemkom kellkomx żewġ options u inti tajt l-opinjoni tiegħek fuq jekk, pereżempju, option 1 hijiex aħjar minn option 2 jew bil-maqlub?

IS-SUR PAUL ZAHRA: Le, mhux b’mod dirett. I don’t have recollections li għedt “din” aħjar minn “din”. Jien fhimt li min-naħa tad-Dipartiment, li wara kollox huma n-nies l-aktar conversant kemm fil-liġijiet konċernati kif ukoll fuq il-każ partikolari, kienu qed jippreżentaw options. Meta inti tagħmel options lill-ministru kkonċernat, ikunu viable options, u allura qed tagħmel offerta ta’ options li wieħed jista’ jagħmel ...

ONOR. ROBERT ABELA: Possible options, mhux viable options.

ONOR. JULIA FARRUGIA PORTELLI: Mhux neċessarjament viable.

IS-SUR PAUL ZAHRA: Yes, viable options minn dak li jkun hemm.

ONOR. JULIA FARRUGIA PORTELLI: U x’kien il-feedback? Jien nixtieq nisma’ x’kien l-input tiegħek f’dan il-każ.

IS-SUR PAUL ZAHRA: Very limited. F’dak il-meeting ma tantx kien hemm value add li stajt nagħti jien. Sussegwentament kien hemm recommendation mid-Dipartiment tal-Artijiet, però ma niftakarx id-dettalji għax m’għandix; kieku forsi narahom nista’ ngħid “din” niftakarha. Jista’ jkun li kien hemm issues dwar jekk il-pagamenti kellhomx jitħallsu over a period of five years, three years or ten years.

ONOR. JULIA FARRUGIA PORTELLI: Sur Zahra, fi kliemek stess inti ssejjaħt fi stadju fejn il-każ kien diġà matur u ttieħdu ċerti deċiżjonijiet.  Allura l-input tiegħek kien limitat f’dak is-sens?

IS-SUR PAUL ZAHRA: Jien fhimt li f’dik id-diskussjoni l-options kienu donnhom ċari, anke għall-uffiċjali tal-Gvern. L-eżitu ta’ dak il-meeting kien li l-uffiċjali tal-Gvern jagħmlu in writing l-options biex jiġu kkunsidrati mill-Ministru.

ONOR. JULIA FARRUGIA PORTELLI: Grazzi.

ONOR. ROBERT ABELA: Sur Zahra, jien nifhem li għadda ftit taż-żmien, però pprova ftakar għax dan huwa każ importanti, u tinsiex ukoll li qiegħed taħt ġurament. Inti semmejt “viable options” u jien ikkoreġejtek u għedtlek li kienu “possible options”, għax hemm differenza mhux ħażin bejniethom. Meta ġew ippreżentati dawn il-possible options lill-Ministru u lill-persuni l-oħra li kienu preżenti madwar il-mejda, qed nifhem mir-rappreżentanti tad-dipartiment, ġiet spjegata l-konsegwenza tagħhom?

IS-SUR PAUL ZAHRA: Nerġa’ ngħidlek li d-dettalji ma niftakarhomx, però ma neskludix li dak li jkun semmihom.

ONOR. ROBERT ABELA: Jiġifieri mhux qalu li jistgħu jmorru jew b’ċens jew b’bejgħ imma qalu li jekk se jmorru b’ċens se jiġri “hekk”, u jekk se jmorru b’bejgħ se jiġri “hekk”. Naqblu li dik kienet l-outcome tad-diskussjoni?

IS-SUR PAUL ZAHRA: Ma neskludix li ġie diskuss hekk.

ONOR. ROBERT ABELA: Il-loġika hekk tgħidlek, u l-meetings ma jinżammux għalxejn. Kien jiġi mill-Ministru li jekk ma kienx qed jifhem il-konsegwenza ta’ kull option, jitlob spjegazzjoni. Hux hekk?

IS-SUR PAUL ZAHRA: Qed nipprova nagħmel recollection ta’ x’niftakar. Naf li saret diskussjoni u kien hemm options. L-options li l-public servant ipoġġi fuq il-mejda biex jiġu kkunsidrati mill-political masters iridu jkunu options li wieħed jista’ jwettaq.

ONOR. ROBERT ABELA: Naqblu li l-options kienu ta’ natura legali? Jekk hux b’ċens jew b’bejgħ hija kwestjoni ta’ natura legali. Hekk hu?

IS-SUR PAUL ZAHRA: Nimmaġina.

ONOR. ROBERT ABELA: L-eventwali rakkmandazzjoni min-naħa tad-dipartiment x’kienet? Inti għedtilna li d-dipartiment kellu jmur lura u jiġi bir-rakkmandazzjoni, u r-rakkmandazzjoni għedtilna li waslet. X’kienet dik ir-rakkmandazzjoni?

IS-SUR PAUL ZAHRA: Nerġa’ nirrepeti li d-dettalji ma niftakarhomx.

ONOR. ROBERT ABELA: Il-file ma rajtux?

IS-SUR PAUL ZAHRA: M’għandix id-dettalji. Kieku rajt il-file kont nista’ ngħid: iva, dan huwa d-dokument li rajt.

ONOR. ROBERT ABELA:  Mela nżamm dan il-meeting, ġew diskussi l-possible options flimkien mal-implikazzjonijiet ta’ kull waħda, u d-dipartiment kellu jmur lura biex ipoġġi bil-kitba r-rakkmandazzjoni tiegħu. Wara dik ir-rakkmandazzjoni bil-kitba, il-Ministru ta l-endorsement tiegħu. Naqblu?

IS-SUR PAUL ZAHRA: Jista’ jkun. Hekk jirriżulta, imma jien ma kontx parti minn dak...

ONOR. ROBERT ABELA: Id-deal setgħet issir mingħajr l-endorsement tal-Ministru? Iva jew le?

IS-SUR PAUL ZAHRA: Probabbli le. Naħseb li d-dipartiment ma kienx ikun lest li jmexxi mingħajr ma jkollu l-political comfort.

ONOR. ROBERT ABELA: U dan il-political comfort għandna konferma li ngħata f’dan il-każ. Tiftakar x’kienet ir-rakkmandazzjoni tad-dipartiment? Jekk ma tiftakarx għid li ma tiftakarx.

IS-SUR PAUL ZAHRA: Naħseb li ma niftakarx. Jekk hemm recommendation li nista’ naraha u ngħid whether I recollect, forsi nkun nista’ nasal, però ma nitfakarx. Li hu żgur huwa li l-uffiċjali tad-dipartiment ħarġu minn hemmhekk with clearity li jridu jmorru lura u jiġu bi proposti li huma jidhrilhom li wieħed jista’ jikkunsidra. Dak kien l-outcome ta’ dak il-meeting.

ONOR. ROBERT ABELA: Bejn dak il-meeting u sakemm il-Ministru ta l-political comfort tiegħu, jiġifieri l-endorsement tiegħu, inti erġajt kont involut fil-każ?

IS-SUR PAUL ZAHRA: Ma neskludix li kellimni Iman Schembri fuq l-issue ta’ five years, seven years or whatever. 

ONOR. ROBERT ABELA: Five years, seven years jiġifieri ż-żmien li kien se jingħata lix-xerrej biex iħallas?

IS-SUR PAUL ZAHRA: Iva.

ONOR. ROBERT ABELA: Ta’ min kienet l-idea li jingħata repayment period meta dan id-dritt ma kienx joħroġ mit-tender?

IS-SUR PAUL ZAHRA: Naħseb li ġiet fuq il-mejda dakinhar jew qabel.

ONOR. ROBERT ABELA: Dakinhar fil-meeting li kien preżenti għalih il-Ministru?

IS-SUR PAUL ZAHRA: Żgur li ssemmiet dakinhar, però jekk ġietx qabel jew le, ma nafx. Issemma perjodu, jekk m’iniex sejjer żball ta’ xi five years, imbagħad Iman Schembri jista’ jkun kellimni jew bagħatli nota, imma I recall li ssemmew xi five or three years, qisu hu ppropona tliet snin u r-reaction tiegħi kienet li staqsejt kif jekk qbilna fuq five, kif issa wara ftit ġranet qed jgħid three.

ONOR. JULIA FARRUGIA PORTELLI: Min ippropona three?

IS-SUR PAUL ZAHRA: Iman Schembri, imma jista’ ikun bid-diskors.

ONOR. ROBERT ABELA: Id-domanda hi min ħareġ bl-idea, għax ma nimmaġinax li l-idea tar-repayment tal-installments ġiet min-naħa tad-dipartiment.  Hux hekk? Ġiet min-naħa tax-xerrej jew minn xi ħadd min-naħa tax-xerrej.

IS-SUR PAUL ZAHRA: Ma niftakarx, imma x-xerrej ma kienx preżenti.

ONOR. ROBERT ABELA: Jiġifieri xi ħadd f’dak il-meeting wassal il-messaġġ tax-xerrej.

IS-SUR PAUL ZAHRA: Jien minn dak il-meeting fhimt li l-issue li jekk isir repayment isir fuq perjodu ta’ snin, kienet xi ħaġa li diġà kienet determinata qabel dak il-meeting. Jiġifieri diġà kien hemm possibilità li jekk wieħed se jixtri, ma jagħtix lump sum, imma jingħata...

ONOR. ROBERT ABELA: Dan li qed issemmi int ma joħroġx mit-tender.  Ħareġ f’xi diskussjoni li qed tgħid saret qabel dan il-meeting? 

IS-SUR PAUL ZAHRA: Jista’ ikun, imma ma nafx.

ONOR. JULIA FARRUGIA PORTELLI: Sur Zahra, hemm punt partikolari fejn inti semmejt – u nikkwota – li l-“Ministru talabni nattendi”. Allura la l-Ministru talbek tattendi, għandi nifhem ukoll li talbek ir-reazzjoni u l-parir tiegħek bħala public servant.  Mhux hekk?

IS-SUR PAUL ZAHRA: Le, fis-sens li minn dak il-meeting kien hemm eżitu ċar. Kieku ma kienx hemm eżitu, dak li jkun jista’ jkun jgħid segwiha, imbagħad irrapporta, però kien hemm eżitu ċar fejn l-uffiċjali...  At least this is my recollection u hekk kien jiġri f’ċirkostanzi oħrajn. 

ONOR. ROBERT ABELA: Imma dan l-eżitu ċar ma kienx li l-Gvern kellu jirċievi €35 minn din it-transaction.  Hux hekk?

IĊ-CHAIRPERSON: Bħala fatt mhux veru li tħallsu  €35.

ONOR. ROBERT ABELA: Iva, huwa veru. (Interruzzjonijiet)

IĊ-CHAIRPERSON: Bħala fatt mhux veru.

ONOR. JULIA FARRUGIA PORTELLI: Mela fejn marret id-differenza tal-€35 jekk qed tgħid li kien hemm aktar flus?

IĊ-CHAIRPERSON: Onor. Farrugia Portelli, jekk tisma’ ix-xhieda tas-Sur Iman Schembri u taqra r-rapport tal-Awditur...

ONOR. ROBERT ABELA: Jien x’irċieva l-Gvern jinteressani.

ONOR. JULIA FARRUGIA PORTELLI: Jekk taf b’xi ċifra oħra għidilna x’inhi.

IĊ-CHAIRPERSON: Bħala fatt mhux veru li l-valur...

ONOR. ROBERT ABELA: Għandek żball. Ara r-rapport tal-Awditur.

IĊ-CHAIRPERSON: ... tal-art ġie stmat €35. 

ONOR. JULIA FARRUGIA PORTELLI: Għandek raġun, naqbel miegħek.

ONOR. ROBERT ABELA: Veru li l-valur tal-art ma ġiex stmat €35, imma aħna qegħdin nitkellmu fuq x’irċieva l-Gvern.

IĊ-CHAIRPERSON: Imbagħad skatta ftehim bejn il-Gvern u s-Santa Sede li b’konsegwenza tiegħu l-flus ma daħlux għand il-Gvern, però marru skont ir-regolamenti ta’ dak il-ftehim.

ONOR. ROBERT ABELA: Għax ittieħdet deċiżjoni politika ħażina. Għalhekk skatta l-ftehim.
IĊ-CHAIRPERSON: Jiġifieri ejjew ma niżvijjawx lix-xhud. Forsi għandna nistaqsuh il-mistoqsija pertinenti ta’ jekk jistax jikkonferma jekk il-valur li ġie mogħti għal din l-art huwiex ta’ €35. (Interruzzjonijiet) Ma taħsibx.  Hux hekk? Ma jaħsibx li l-valur li ngħata tal-art kien ta’ €35.

ONOR. ROBERT ABELA: Il-valur stmat ma kienx €35. 

ONOR. JULIA FARRUGIA PORTELLI:  Il-mistoqsija hi x’ħa l-Gvern.

ONOR. ROBERT ABELA: X’ħa l-Gvern?  Minn dak li taf inti u mill-file, li għandi nifhem li rajt, naqblu li l-Gvern f’butu daħħal €35?

IS-SUR PAUL ZAHRA: Mill-file ma jirriżultalix għax ma dħaltx fil-każ.

ONOR. ROBERT ABELA: Minn xiex irriżultatlek allura?

IS-SUR PAUL ZAHRA: Ħafna drabi minn dak li qrajt.

ONOR. ROBERT ABELA: Inkluż ir-rapport tal-Awditur. Jiġifieri r-Rapport tal-Awditur rajtu. Naqblu li mill-konklużjoni tal-Awditur joħroġ li l-Gvern irċieva €35 f’butu?

IS-SUR PAUL ZAHRA: Naqblu li dik hija l-konklużjoni tal-Awditur.

ONOR. ROBERT ABELA: Mhijiex il-konklużjoni tiegħi jew tal-Onor. Farrugia Portelli,  imma hija l-konklużjoni tal-Awditur. F’dan il-meeting li inti kont preżenti għalih ġie diskuss li jekk se tittieħed option “A” se jiskatta l-ftehim tas-Santa Sede u l-Gvern se jispiċċa prattikament b’xejn, u jekk tittieħed option “B” ma jiskattax il-ftehim u l-Gvern jieħu ħafna iżjed? Iman Schembri diġà kkonferma b’mod kategoriku li ppreżenta dawk iż-żewġ options.

IS-SUR PAUL ZAHRA: Jien m’għandix recollection dettaljata ta’ dak il-meeting. Nerġa’ ngħid li kien meeting li jien ma mortx ippreparat għalih; kont il-ministeru fuq affarijiet oħrajn, intlabt nattendi għal dan il-meeting li nifhem...

ONOR. ROBERT ABELA: Jiġifieri ma teskludix li dawn l-options ġew diskussi u ppreżentati lill-Ministru.
IS-SUR PAUL ZAHRA: Ma nistax ngħid.

ONOR. JULIA FARRUGIA PORTELLI: Sur Zahra, qed nistaqsi dawn il-mistoqsijiet għaliex fil-konklużjoni tiegħu l-Awditur Ġenerali qed jgħid hekk:

“As indicated, the role of the Minister MFCC...”

- allura qegħdin ngħidu għall-Eks Ministru Jason Azzopardi – 

“:.. the Permanent Secretary MFCC...”,

- f’dan il-każ qegħdin ngħidu għalik, Sur Zahra - 

“...and the Head of Secretariat MFCC remained unclear, raising this Office’s concerns regarding the transparency in Government’s resort to outright sale.”.

X’tikkummenta fuq din id-dikjarazzjoni li fl-opinjoni tiegħi hija serja ħafna?

IS-SUR PAUL ZAHRA: Dawk huma l-konklużjonijiet tal-Awditur. Jien nista’ ngħidlek li l-involviment tiegħi, kemm mill-aspett legali taħt il-Liġi li tirregola l-Land Department kif ukoll mill-aspett tal-prassi kif kienet qabel u kif jopera l-Land Department, il-permanent secretary għandu a supervisory role mhux irwol attiv. 

ONOR. JULIA FARRUGIA PORTELLI: Jiġifieri ma tagħtix pariri.

IS-SUR PAUL ZAHRA: Skont il-każ.

ONOR. JULIA FARRUGIA PORTELLI: Imma inti għedt li lilek għajtulek fi stadju li kien diġà matur. Mingħajr ma npoġġilek kliem f’ħalqek, qed nifhem sew li s-sentiment  tiegħek – u m’iniex qed neħodha kontrik imma qed nipprova nifhem ix-xhieda li qed tagħti taħt ġurament – fejn kważi kważi qed tgħid li r-rwol tiegħek suppost kien mod, imma peress li l-każ kien diġà, fi kliemek, matur, l-involviment tiegħek kien limitat? Inti f’dak il-kuntest qed tenfasizza li kienu għajtulek fi stadju fejn il-każ kien diġà immatura?

IS-SUR PAUL ZAHRA: Jien qed ngħid il-fatti kif fhimthom jien.

ONOR. JULIA FARRUGIA PORTELLI: Mela ħalli nkun iktar ċara fid-domanda tiegħi. Inti ħassejt li f’dak l-istadju matur inti għandek tagħti l-opinjoni tiegħek u tgħid f’”dan” ix-xenarju jiena nħoss li forsi qegħdin niżbaljaw, jew li tgħid ejjew nikkunsidraw rotta oħra?

IS-SUR PAUL ZAHRA: Naħseb li r-rotot li kienu ġew proposti min-naħa tad-dipartiment kienu aktar maturi min-naħa tagħhom u d-deċiżjoni...

ONOR. JULIA FARRUGIA PORTELLI: Maturi għax laħqu daħlu fil-fond u kważi d-deċiżjoni kienet meħuda? Hekk qed tgħid?

IS-SUR PAUL ZAHRA: Maturi b’mod komplut, fis-sens kien hemm diskussjoni li jien fhimt li kienet ilha s-snin għaddejja dwar dan il-każ u l-objettiv ta’ dak il-meeting kien to try and reach a closure iktar milli to try and...

ONOR. JULIA FARRUGIA PORTELLI: Jiġifieri kieku ridt tagħti l-input biex tgħid “din” mhijiex qed iddoqq jew mhijiex qed tagħmel sens, ma stajtx.

IS-SUR PAUL ZAHRA: Naħseb li kien hemm limited input li stajt nagħti f’dak il-meeting f’dak l-istadju. 

ONOR. JULIA FARRUGIA PORTELLI: Għax qegħdin ngħidu li kienet diġà deċiżjoni kważi meħuda.

IS-SUR PAUL ZAHRA: Anke l-uffiċjali tal-Land Department kienu ċari li jafu x’inhuma t-toroq involuti.

ONOR. JULIA FARRUGIA PORTELLI: Imma r-rotot kienu differenti. Permezz ta’ rotta minnhom il-pajjiż ma kienx jieħu  €35.

IS-SUR PAUL ZAHRA: Però ppreżentawhom bħala mutually exclusive options u viable options għalihom, fil-kunċett ta’ viabilità wiesgħa. Jekk xi ħadd iressaq ‘il quddiem proposta, jagħmel hekk għax jemmen li dik il-proposta tista’ ssir u ssir b’mod...

ONOR. ROBERT ABELA: Jew għax il-liġi tippermettiha.

IS-SUR PAUL ZAHRA: Imma kieku ma tressaqhiex. 
ONOR. ROBERT ABELA: Jekk il-liġi tippermettiha... Public servant għandu l-obbligu li jressaq l-options kollha on the table, imbagħad jgħid li l-parir tiegħu huwa option “A” mhux option “B” għax option “A” taqbel fuq option “B”. F’dan il-każ li ġara hu li option “A” kienet taqbel, però il-Ministru għalaq fuq option “B”. Inti kont preżenti meta l-Ministru ta l-endorsement fuq option “B”, dik l-option li lill-poplu Malti tagħtu valur ta’ €35, jew dan l-endorsement sar mingħajr ma reġa’ involva lilek?

IS-SUR PAUL ZAHRA: Le.

ONOR. ROBERT ABELA: Ma reġax involvik.

IS-SUR PAUL ZAHRA: Normalment il-files ma jerġgħux jiġu għandi.

ONOR. ROBERT ABELA: Imorru direttament għand il-Ministru.

IS-SUR PAUL ZAHRA: Imorru għand il-Land Department.

ONOR. ROBERT ABELA: Wara li l-Land Department ġew bir-rakkmandazzjoni tagħhom, il-file bir-rakkmandazzjoni mar għand il-Ministru.  Hux hekk?

IS-SUR PAUL ZAHRA: Fl-aħħar mill-aħħar mar għand il-Ministru, għalkemm ma neskludix li għadda through me. Jien stajt rajt ir-recommendation, u jekk din kienet in line ma’ xi ntqal fil-meeting, jien inkun għedt li huwa lest. 

ONOR. ROBERT ABELA: U mingħandek fejn imur il-file?

IS-SUR PAUL ZAHRA: Skont il-każ; jekk il-file ikun sejjer għand il-Ministru, imur għand il-Ministru. Id-dipartiment ġieli jgħaddi files through me u ġieli jgħaddi files direttament għand il-Ministru.

ONOR. ROBERT ABELA: F’dan il-każ il-file mar għand il-Ministru.

IS-SUR PAUL ZAHRA:  I presume; jekk il-Ministru approva, bilfors li l-file mar għandu. Jekk hemm is-sanction tal-Ministru, jiġifieri jekk il-Ministru ffirma, jew għamel approved, agreed, jew whatever, ifisser li l-file kien għandu.

ONOR. JULIA FARRUGIA PORTELLI: Sur Zahra, s’issa kien hemm ħafna istanzi fejn inti għedtilna li ma tiftakarx x’kien ġara. Meta kont qiegħed f’xhieda quddiem l-Awditur Ġenerali, ukoll ma ftakartx, jew inkella kien hemm min-naħa tiegħek mumenti fejn forsi kellek aktar dettalji x’tista’ tikkontribwixxi?

IS-SUR PAUL ZAHRA: Le, jien onestament ma niftakarx u ppruvajt...

ONOR. JULIA FARRUGIA PORTELLI: M’iniex qed ngħid li qed niddubita li ma tiftakarx. Qiegħda nistaqsik biex anke nisma’ ix-xhieda li tajt dakinhar. 

IĊ-CHAIRPERSON: Sur Zahra, serraħ moħħok li they are not trying to get at you, they are trying to get at Jason Azzopardi.

ONOR. ROBERT ABELA: We’re not trying to get at anyone. Aħna kulma rridu hu li toħroġ il-verità. We’re not trying to get at anyone, we’re only trying to get to the truth u xejn iżjed biex forsi xi darba l-poplu jgħid li saret farka ġustizzja miegħu.

ONOR. JULIA FARRUGIA PORTELLI: Sur Zahra, illum għedtilna li ħafna affarijiet ma tistax tiftakarhom. Peress li l-investigazzjoni tal-Awditur saret qabel, tiftakar mill-memorja dwar xi dettalji li stajt tajthom fix-xhieda tiegħek quddiemu? 

IS-SUR PAUL ZAHRA: Jien qabel tajt il-feedback tiegħi lill-uffiċjali tal-Awditur Ġenerali ppruvajt nara kellix xi dokumenti għandi dwar il-każ, però ma kellix.  Ippruvajt nara wkoll kellix xi kopji ta’ emails partikolari, però ma sibtx u allura l-pożizzjoni tiegħi mal-uffiċjali tal-Awditur Ġenerali kienet what I really recollected. Bqajt lura milli nsegwi x’qiegħed jintqal f’dan il-Kumitat matul dawn l-aħħar ġranet, biex inkun faithful mar-recollections tiegħi. Jiġifieri taħt ġurament ngħid li ma rajtx ix-xhieda li ta ħaddieħor. Jekk kien hemm xi ħaġa fil-ġurnali jista’ jkun li rajtha, però l-proceedings ta’ dan il-Kumitat ma rajthomx biex inkun faithful mar-recollections tiegħi. Kif għedt dakinhar, nerġa’ ngħid illum, ċioè li l-involviment tiegħi kien limitat immens u allura ma kienx każ fejn kont involut u allura nipprepara għall-meeting, nagħmel follow-up u aktar inkun nista’ niftakar kif ġraw l-affarijiet ...

ONOR. JULIA FARRUGIA PORTELLI: Qatt ċempillek il-Ministru Jason Azzopardi fuq dan il-każ? 

IS-SUR PAUL ZAHRA: Ma niftakarx li ċempilli.  Ma neskludix li ċempilli Iman Schembri fuq din tat-3 years or 5 years. 

ONOR. JULIA FARRUGIA PORTELLI: Fix-xhieda tiegħu s-Sur Schembri qalilna li tant kien każ li kien fih ċertu toqol li f’dak il-punt ħass li jitlob il-preżenza tiegħek biex il-piż ma jintrefax min-naħa tagħhom biss, imma jkun hemm direzzjoni min-naħa tiegħek. Għalhekk jien ma nistax nifhem kif ma kienx hemm l-input tiegħek.

IS-SUR PAUL ZAHRA: Ma naħsibx li s-Sur Schembri qalli biex nattendi għal xi meeting. 

ONOR. JULIA FARRUGIA PORTELLI: Illum għedtilna li l-Ministru talbek speċifikament biex tmur għall-meeting.

IS-SUR PAUL ZAHRA: My recollection hija li jien kont il-ministeru f’Cavallier House, Old Mint Street – ma neskludix li fuq xi business ieħor mal-Ministru dwar xogħol ieħor tal-Gvern – u kien se jsir meeting fuq dan il-każ u jien intlabt nattendi għalih. 

ONOR. JULIA FARRUGIA PORTELLI:  Għal meetings fuq deals oħra li saru bħal, pereżempju, Tal-Fekruna, tiftakar jekk ġejtx mitlub tattendi?

IS-SUR PAUL ZAHRA: Tal-Fekruna le. Kien hemm każijiet bħal ta’ San Pawl il-Baħar  meta konna qegħdin nagħmlu skema għan-nies li għandhom proprjetà f’dak il-lokal u nqabdu mingħajr titolu, eċċ. Dawk kienu każijiet li bdew minn żmieni u wieħed jibqa’ involut fihom.

ONOR. JULIA FARRUGIA PORTELLI: U dak iż-żmien stajt tagħti l-input tiegħek, fis-sens li ma kienx hemm deċiżjonijiet diġà meħudin qabel għajtulek.

IS-SUR PAUL ZAHRA: I can recollect ħafna iktar fuq dawk għax ...

ONOR. JULIA FARRUGIA PORTELLI:  Imma stajt tikkontribwixxi? Għax inti għedtilna li n-nuqqas ta’ kontribut li stajt tagħti kien ġej mill-fatt li l-każ kien diġà immatura u allura kien hemm qisu a fait accompli. 

IS-SUR PAUL ZAHRA: Forsi mhux dak hu l-punt, il-punt hu li d-dipartiment kien ċar dwar x’inhuma l-options. In-nies tekniċi tad-dipartiment kienu ċari f’dak il-meeting dwar x’inhuma l-options u ħarġu minn hemm b’eżitu...

ONOR. JULIA FARRUGIA PORTELLI: Imma min ħadha d-deċiżjoni? Għax inti qed tgħid li kien hemm options. Min ħa d-deċiżjoni finali li mmorru għall-option fejn il-pajjiż ħa biss €35 u mhux għall-oħra? Inti kont preżenti f’din il-laqgħa u xi ħadd ħadha d-deċiżjoni.

IS-SUR PAUL ZAHRA: Naħseb li f’dak il-meeting ma tteħditx deċiżjoni. Għal dak il-meeting, l-uffiċjali tad-dipartiment, wara diskussjoni li kien hemm, kellhom imorru lura u jinkartaw il-proposta tagħhom.  Fl-aħħar mill-aħħar id-deċiżjoni finali jrid jerfagħha l-persuna tal-Public Service, però tintalab is-sanction tal-ministru konċernat.

ONOR. JULIA FARRUGIA PORTELLI: Qatt tlabt biex tara l-file? Jiġifieri qabel saret il-firma proprja, ħassejt il-bżonn li titlob il-file, tarah, tiflih u tifhem is-sekwenza? Għax inti għedtilna li kien diġà beda taħt...

IS-SUR PAUL ZAHRA: Le, għax fil-meeting li attendejt jien kien jidher ċar li kien hemm clarity on the way forward u l-uffiċjali responsabbli tad-dipartiment kienu ħarġu minn dak il-meeting biex jagħmlu l-proposti tagħhom. Jiġifieri kieku dak il-meeting kien inkonklużiv, normalment li jiġri hu li mbagħad jidħol il-permanent secretary li pprova jagħmel meetings at that level biex jara jwassalx il-każ iktar ‘il quddiem.

ONOR. JULIA PORTELLI FARRUGIA: Aħna qegħdin hawnhekk anke biex iċ-ċittadin jifhem ir-rwol tal-Public Accounts Committee (PAC), fis-sens ta’ meta l-Awditur Ġenerali jagħmel investigazzjoni, jagħmel ir-rapport dettaljat tiegħu, jagħmel ir-rakkmandazzjonijiet u jsemmi l-punti fejn, fl-opinjoni tiegħu, kien hemm nuqqas. Jien ġenwinament nittama li aħna qegħdin hawnhekk biex ma jiġux ripetuti żbalji li setgħu saru. Fost l-oħrajn l-Awditur jgħid li nkwetah ħafna l-fatt li kien hemm nuqqas ta’ dokumentazzjoni fil-file. Bħala Permanent Secretary inti qed tgħid li l-file ma bgħattx għalih għax kien diġà fi stadju avvanzat. Tħoss li forsi t-tagħlima minn dan il-każ għandha tkun li wieħed għandu jadotta sistema differenti fejn jitlob il-file, jara x’fih, jara li l-punti saljenti u jara li d-dokumentazzjoni meħtieġa tkun qiegħda hemmhekk biex dak li jkun ikun jista’ jagħti parir b’saħħtu lill-ministru konċernat u jiftaħlu għajnejh?

IS-SUR PAUL ZAHRA: Il-file huwa tad-dipartiment, mhux tal-ministri.  F’dan il-każ id-Dipartiment tal-Artijiet għandu jkollu l-filing system tiegħu u l-każ ikun qiegħed artikolat f’dak il-file. Nifhem li fil-file ikun hemm l-istorja kollha, jekk ikunx hemm l-istorja kollha jew baqgħetx hemm l-istorja kollha, għadna ma nafux fid-dettall.

ONOR. JULIA FARRUGIA PORTELLI: L-Awditur qal li ma kienx il-każ.

IS-SUR PAUL ZAHRA: Li nista’ ngħid hu li l-permanent secretary ma jistax jidħol f’kull każ tad-dipartimenti kollha li jaqgħu fil-ministeru tiegħu. Għalhekk għandek id-diretturi ġenerali u d-diretturi.

ONOR. JULIA FARRUGIA PORTELLI: Imma d-differenza hi li inti ġejt mgħajjat għal-laqgħa.

IS-SUR PAUL ZAHRA: U għalhekk il-liġijiet ħafna drabi jgħajtu lid-diretturi ġenerali u lid-diretturi u mhux lill-permanent secretary. Il-permanent secretary, apparti li jista’ jagħti supervision, jista’ jagħti parir jekk ikun hemm każ fejn wieħed irid jagħti parir. F’dan il-każ nifhem li d-dipartiment kien lest u ċar f’moħħu x’inhuma t-toroq ‘il quddiem. Żgur li ħarġu minn dak il-meeting – għax inkella  my report would have been different kieku l-każ ma kienx daqstant matur li wieħed jgħid m’hawnx broad agreement jew clarity li se jagħmlu proposti abbażi tad-diskussjoni li kien hemm –... Jekk id-diskussjoni ma kenitx twassal hemm, kienu se jsiru meetings żgur fil-livell tiegħi, probabbli l-Ministru kien jgħidli biex insegwih jien, wara kont nagħmel meetings jien ukoll u ndaħħal fis-sistema tiegħi wkoll noti ta’ dawk il-meetings. F’dan il-każ ovvjament ma kienx hekk u allura l-inkartament min-naħa tiegħi kien limitat.
ONOR. ROBERT ABELA: Mill-memorja li għandek tal-meeting li ddeskrivejt li nżamm bejn il-persuni li spjegajt iktar qabel, fosthom il-ministru, minn dak li stajt tara inti dan kien każ li kien qed jinġieb għall-attenzjoni tal-ministru għall-ewwel darba, jew il-ministru kien diġà jaf bil-każ?

IS-SUR PAUL ZAHRA: Jien fhimt li kien hemm diskussjoni minn qabel jien sirt segretarju permanenti ta’ dak il-ministeru.

ONOR. ROBERT ABELA: U l-Ministru kien jaf bid-dettalji tal-każ? 

IS-SUR PAUL ZAHRA: Ma nafx jekk kienx jaf bid-dettalji.

ONOR. ROBERT ABELA: Ma kienx każ li qed jisma’ dwaru l-ewwel darba.

ONOR. JULIA FARRUGIA PORTELLI: Mhux bħalek għax inti għedtilna li għalik kienet l-ewwel darba.

IS-SUR PAUL ZAHRA: Ma deherx li kien il-każ tal-ewwel darba. Inżommu f’moħħna li l-Ministru kien Segretarju Parlamentari responsabbli mill-artijiet.

ONOR. ROBERT ABELA: Jiġifieri fil-kariga tiegħu minn dak li fhimt inti kien diġà jaf b’dan il-każ.

IS-SUR PAUL ZAHRA: Iva, imma mhux każ ġdid.

ONOR. ROBERT ABELA: Ma kienx każ ġdid għalih, imma għalik kien ġdid.

IS-SUR PAUL ZAHRA: U lanqas għall-uffiċjali tal-Land Department.

ONOR. ROBERT ABELA: Naturalment għax kienu ilhom jaħdmu fuqu.

ONOR. CLAYTON BARTOLO: Sur Zahra, jiġifieri ma jistax ikun li l-Onor. Jason Azzopardi jagħmel dikjarazzjoni fejn jgħid li ħa r-rakkmandazzjoni mingħandek, li dak iż-żmien kont Permanent Secretary.

IS-SUR PAUL ZAHRA: Recommendations dwar xiex?

ONOR. CLAYTON BARTOLO:  Hekk qal hu fil-Parlament.

IS-SUR PAUL ZAHRA: Imma recommendations fuq xiex?

ONOR. ROBERT ABELA: Id-domanda li qed jagħmel l-Onor. Bartolo hija jekk int għamiltx xi recommendation fuq dan il-każ. Int għamilt xi recommendation partikolari fejn għedt biex tmorru f’“din” id-direzzjoni jew f’“din” id-direzzjoni? Dak li qed jistaqsik l-Onor. Bartolo.

IS-SUR PAUL ZAHRA: Ma naħsibx, però ma neskludix li r-rakkmandazzjoni tad-dipartiment tkun għaddiet... 

ONOR. JULIA FARRUGIA PORTELLI: Nhar it-Tlieta li għadda l-ex Ministru Nazzjonalista, l-Onor. Jason Azzopardi, fil-Parlament qal ċar u tond li hu qagħad fuq ir-rakkmandazzjoni li tajtu int bħala Segretarju Permanenti. Tiċħad li tajtu parir? 

IS-SUR PAUL ZAHRA: Jien nista’ ngħid ir-recollections tiegħi. Ir-recollections tiegħi huma dak li għedt... 

ONOR. JULIA FARRUGIA PORTELLI: Li ma tiftakarx li tajtu parir. 

IS-SUR PAUL ZAHRA: Ma neskludix li d-dipartiment, jiġifieri d-Direttur Ġenerali, dak iż-żmien għadda l-file b’Minuta fih lill-Ministru through me bħala s-Segretarju Permanenti.  F’dak il-każ inkun qrajt il-Minuta u l-Minuta żgur li kienet qed tirrifletti dak li kien ġie deċiż għax kieku ma kontx ngħaddi l-file, jew kont ngħaddih u ngħid li ma naqbilx ma’ “din”, jew nibagħtu lura.  Jiġifieri l-Minuta bilfors li kienet tirrifletti d-diskussjoni li kien hemm f’dak il-meeting fejn allura kien hemm l-understanding li that was the way forward min-nies ħafna aktar kompetenti minni fil-linja u allura wieħed irid jagħtihom weight.  Għax mhux imbilli jiena Segretarju Permanenti; hemm nies li għandhom esperjenza aktar minni. 

ONOR. JULIA FARRUGIA PORTELLI: Imma ma tiftakrekx speċifikament tikteb din is-sentenza partikolari fejn fiha tgħid li qed tagħti parir li t-triq it-tajba hija li tmorru għal option “A” u mhux għal option “B”. 

IS-SUR PAUL ZAHRA: Ma naħsibx. Jien m’għandix recollection ta’ dak. 

ONR. ROBERT ABELA: Jiġifieri għalkemm tiftakar li kien hemm a clear way forward, ma tiftakarx x’kienet dik il-way forward. Id-dettall ma tiftakrux. 

IS-SUR PAUL ZAHRA: Id-dettalji ma niftakarhomx. 

ONOR. ROBERT ABELA:   U allura ma tiftakarx lanqas li l-Minuta li ntbagħtet, jew ir-rakkmandazzjoni li ntbagħtet lid-dipartiment u li apparentement għaddiet mingħandek kenitx tirrifletti x’ingħad jew x’ġie propost fil-laqgħa.  Hux hekk? Jiġifieri qiegħed tassumi. 

IS-SUR PAUL ZAHRA: Irrid nara l-Minuta. Jekk għandek Minuta u tara li dak li hemm fiha ma tirriflettix...  Jekk f’dik il-laqgħa kien hemm żewġ toroq u fil-Minuta hemm triq waħda biss wieħed jistaqsi għalfejn hemm triq waħda jekk qabel kien hemm tnejn. Jista’ jkun li kien hemm rethinking, ma jimpurtax, imma wieħed jagħmilha dik il-mistoqsija. Jekk wieħed jgħid “dan” il-post jew “din” is-siġra... 

ONOR. ROBERT ABELA: Jekk kienu ġew proposti żewġ toroq fil-laqgħa, f’dak li ġie quddiemek kellu jkun hemm żewġ toroq. Id-deċiżjoni finali ta’ min se jagħżel triq “A” jew triq “B” qed nifhem li mhux inti ħadtha. Il-funzjoni tiegħek kienet li tara li r-rakkmandazzjonijiet kienu jirriflettu dak li ġie diskuss fil-laqgħa. 

IS-SUR PAUL ZAHRA: Ir-rakkmandazzjonijiet jirriflettu li kien hemm qbil fuqhom. 

ONOR. ROBERT ABELA: Il-final say ta’ dak li kellu jiġi konkluż dwaru, min ħadha f’dan il-każ? Id-daqqa li mingħajrha dan il-bjegħ ma kienx ikun possibbli, l-endorsement, min tah? 

IS-SUR PAUL ZAHRA: Naħseb li hemmhekk kien hemm tnejn min-nies biex dik it-transaction issir, kien hemm il-Ministru li jagħti l-political fiat u l-Commissioner of Lands li fl-aħħar mill-aħħar huwa r-rappreżentant tad-dipartiment. F’dan il-każ, il-Commissioner of Lands tramite d-Direttur Ġenerali ħass li għandu jkollu wkoll il-guidance politika on the way forward. 
ONOR. ROBERT ABELA: Imma d-deċiżjoni finali ta’ min kienet? Għax dawn ma jiffirmawx it-tnejn flimkien. Min jiffirma l-aħħar? Fil-ġerarkija, jiġifieri fil-proċess dipartimentali, min jiffirma l-aħħar? 

IS-SUR PAUL ZAHRA: Ir-rakkmandazzjoni tiġi mid-director general lill-Ministru, u l-Ministru jista’ japprova jew le... 

ONOR. ROBERT ABELA: Mela tiġi rakkmandazzjoni u l-Ministru jista’, jew japprovaha, jew jirriġettaha. 

IS-SUR PAUL ZAHRA: Jew ikun hemm l-options u jagħżel. Imbagħad, il-file imur id-dipartiment u hemmhekk irid jiġi actioned min-nies tekniċi li jridu jaraw li mill-aspett legali jkun kollu in line, għax hemm responsabilità politika u hemm responsabilità legali. 

ONOR. CLAYTON BARTOLO: Sur Zahra, jien fhimtek sewwa li għedt li jkun hemm options u l-Ministru jagħżel? 

IS-SUR PAUL ZAHRA: Jista’ jkollok ċirkostanzi fejn tagħmel rakkmandazzjoni waħda għax ma jkunx hemm triq oħra ħliefha, u jista’ jkollok sitwazzjonijiet fejn tgħid hawn “dawn” it-toroq li wieħed jista’ juża, imbagħad wieħed jara liema waħda wieħed għandu juża bħala triq. Wieħed irid iżomm f’moħħu li d-direttur ġenerali jara l-parti tiegħu, u l-Ministru jista’ jara xi ħaġa ikbar li aħna mhux bilfors inkunu nafuha. 

IĊ-CHAIRPERSON: Naqblu li hawnhekk l-options kienu purament tekniċi? 

ONOR. ROBERT ABELA: Legali mhux tekniċi. 

IĊ-CHAIRPERSON: Tekniċi u legali. 

ONOR. ROBERT ABELA: Din mhijiex kwestjoni ta’ pjanta u kif se tinterpretaha, imma hija kwestjoni ta’ liema metodu legali se jintuża, jekk hux b’bejgħ jew b’ċens. 

IĊ-CHAIRPERSON: Jien qed nifhem li kien hemm din il-laqgħa ... 

ONOR. ROBERT ABELA: Jew li tesegwixxi sentenza skont ir-rule of law, jew li taqlibha ta’ taħt fuq u tagħti l-art b’€35 lil min kiser is-sentenza. 
ONOR. CLAYTON BARTOLO: Sur Zahra, qegħdin ngħidu li f’dan il-każ kien hemm l-options.  Hux hekk? 

IS-SUR PAUL ZAHRA: My recollection hija li iva, kien hemm toroq x’wieħed jista’ jterraq fihom bħala Gvern. Irridu nżommu f’moħħna li xi kultant il-Gvern jiddeċiedi bħala Gvern u allura d-deċiżjonijiet ikunu... 

ONOR. ROBERT ABELA: Ħalli nagħmel l-aħħar mistoqsija. Meta għandek kwestjoni ta’ options, naqblu li fost l-aktar prinċipji li għandhom jiggwidaw lilkom bħala dipartiment, u anke lill-politiku, huwa dak ta’ value for money? 

IS-SUR PAUL ZAHRA: Huwa prinċipju importanti. 

ONOR. ROBERT ABELA: U t-tieni huwa governanza tajba. 

IS-SUR PAUL ZAHRA: Ma nafx liema jiġi l-ewwel għax t-tnejn huma importanti. 

ONOR. ROBERT ABELA: Jiġifieri naqblu li t-tnejn huma importanti. 

IS-SUR PAUL ZAHRA: Naqblu. 

ONOR. ROBERT ABELA: U naqblu li d-deċiżjoni għandha tittieħed skont ir-rule of law, skont il-liġi? 

IS-SUR PAUL ZAHRA: Naqblu. 

ONOR. ROBERT ABELA: M’għandix aktar mistoqsijiet. 

IĊ-CHAIRPERSON: Sur Zahra, kemm domt segretarju permanenti mal-Ministru Jason Azzopardi? 

IS-SUR PAUL ZAHRA: Minn early 2012 sal-elezzjoni tal-2013. 

IĊ-CHAIRPERSON: Imbagħad, sussegwentement sirt Segretarju Permanenti... 

IS-SUR PAUL ZAHRA: Bqajt Permanent Secretary bl-istess kuntratt imma fil-Ministeru għall-Euroepan Affairs and the Presidency. 
IĊ-CHAIRPERSON: Il-mod kif kien iġib ruħu l-Onor. Jason Azzopardi bħala Ministru fil-konfront tas-Segretarju Permanenti huwa b’xi mod differenti mill-esperjenza li kellek qabel l-Onor. Jason Azzopardi u mill-esperjenza li għandek ta’ ministri sussegwenti għall-Onor. Jason Azzopardi? 

IS-SUR PAUL ZAHRA: Kien ministru. 

IĊ-CHAIRPERSON: Kieku kellek tiġġudikah tgħid li kien ministru li jindaħallek f’xogħlok kuljum jew l-Onor. Jason Azzopardi kien it-tip ta’ ministru li ma jindaħal qatt? Kieku kelli ngħidlek tagħtini l-opinjoni tiegħek bħala persuna li ħdimt viċin tiegħu, xi tkun id-definizzjoni tiegħek tal-Onor. Jason Azzopardi bħala ministru. 

IS-SUR PAUL ZAHRA: Mill-esperjenza tiegħi matul dik is-sena nista’ ngħid li he was like all other ministers. Kien ikollna l-ispazju biex noperaw. 

IĊ-CHAIRPERSON: Kien persuna li b’xi mod f’xi mument inti ħassejt li kien qed jagħmel pressjoni politika fuqek biex kwalunkwe każ, mhux biss dan il-każ partikolari, jiġi deċiż mod u mhux mod ieħor? 

IS-SUR PAUL ZAHRA: Jien m’għandix esperjenzi ta’ hekk. 

IĊ-CHAIRPERSON:  Jiġifieri kemm domt Segretarju Permanenti qatt ma esperjenzajt indħil politiku tal-Ministru fix-xogħol tiegħek. 

IS-SUR PAUL ZAHRA: Le, qatt. 

IĊ-CHAIRPERSON: F’dan il-każ partikolari, kien hemm pressjoni diretta jew indiretta, jew ħassejt li kien hemm xi pressjoni min-naħa tal-Ministru biex dan il-każ jiġi deċiż mod u mhux mod ieħor? 

IS-SUR PAUL ZAHRA: Kategorikament le. 

IĊ-CHAIRPERSON: Bl-aktar mod assolut le. 

IS-SUR PAUL ZAHRA: Never. 

IĊ-CHAIRPERSON: Jiġifieri l-Ministru Jason Azzopardi qatt ma intervjena... 

ONOR. ROBERT ABELA: Le, ma qalx li ma intervjeniex; żidtlu biċċa. 

ONOR. JULIA FARRUGIA PORTELLI: Lilna qalilna li ma jiftakarx jekk ċempillux. 

IĊ-CHAIRPERSON: B’mod ġenerali l-Onor. Jason Azzopardi qatt għamillek xi pressjoni biex il-materja tiġi deċiża mod u mhux mod ieħor? 

IS-SUR PAUL ZAHRA: Le, pressjoni qatt m’għamilli. 

ONOR. SILVIO SCHEMBRI (Segretarju Parlamentari għas-Servizzi Finanzjarji, Ekonomija Diġitali u Innovazzjoni): X’tip ta’ pressjoni seta’ jagħmillek? 

IS-SUR PAUL ZAHRA: Ma nafx. 

ONOR. SILVIO SCHEMBRI: Is-segretarju permanenti x’deċiżjoni jista’ jkollu f’dan il-każ? 

IS-SUR PAUL ZAHRA: Il-mistoqsija kienet jekk f’dik is-sena jien ħassejtx li l-Ministru għamilli xi pressjoni politika. U t-tweġiba tiegħi hija le. 

IĊ-CHAIRPERSON: Mill-ġudizzju tiegħek dwar dan il-każ partikolari ħassejt li l-Ministru kien qed jaġixxi b’mod differenti mill-mod ġenerali li bih kien jaġixxi u li skontok huwa tajjeb?  Jew inkella f’dan il-każ partikolari l-atteġġjament tal-Ministru kien wieħed li tistenna minn ministru, xejn inqas u xejn aktar? 

IS-SUR PAUL ZAHRA: Hekk hu. 

IĊ-CHAIRPERSON: Jiġifieri ma rajtx... 

IS-SUR PAUL ZAHRA: Jien ma kellix pressjoni la fuq dan il-każ u lanqas fuq xi każ ieħor fil-ħidma tiegħi matul dik is-sena. 

IĊ-CHAIRPERSON: Forsi tiftakar li kien hemm rapporti oħra tal-Awditur Ġenerali bħal, pereżempju, tal-famuż każ ta’ Triq Żekka fejn l-istess Awditur Ġenerali kien tkellem fuq collusion, jiġifieri kien hemm collusion bejn Kastilja u d-Dipartiment tal-Artijiet... 

ONOR. CLAYTON BARTOLO:  Sur President, x’inhi r-rilevanza ta’ dan għal dan il-każ? (Interruzzjonijiet)

ONOR. ROBERT ABELA:  Nifhem li qed tipprova tiddefendi lill-Onor. Azzopardi, mhux bħall-Kap tiegħek!

ONOR. CLAYTON BARTOLO:  Sur President, bir-rispett kollu, dan huwa rrilevanti għall-każ. Inti ċ-Chairperson ta’ dan il-Kumitat, tista’ tagħmel mistoqsijiet kemm trid għax ovvjament sħabek ma jħossux il-bżonn li jiġu hawnhekk biex jiddefendu lill-Onor. Jason Azzopardi... 

ONOR. JULIA FARRUGIA PORTELLI: Lanqas jiġu; kellna erba’ seduti. 

ONOR. CLAYTON BARTOLO: ...però nistenna li tmexxi l-laqgħa b’mod imparzjali u mhux tipprova tiżvijja lix-xhud b’tali mod u manjiera li ħriġna mis-suġġett. 

ONOR. ROBERT ABELA: U lanqas hu sew li wieħed jiddefendi l-ħażin. 

ONOR. CLAYTON BARTOLO: Jiddispjaċini qed ikolli nitkellem hekk, imma din il-mistoqsija mhijiex rilevanti. 

ONOR. ROBERT ABELA: Li hu minnu, minnu! 

IĊ-CHAIRPERSON: Ilna fuq erba’ seduti niddiskutu dan il-każ u taf biżżejjed li kull wieħed u waħda minnkom kellkom il-libertà...

ONOR. JULIA FARRUGIA PORTELLI: U lilek ħallewk waħdek għal-laqgħat! 

IĊ-CHAIRPERSON: Nista’ nlaħħaq magħkom kollha, tinkwetax! 

ONOR. ROBERT ABELA: Bil-mod! 

ONOR. JULIA FARRUGIA PORTELLI: Suppost taħtru replacement meta ma tkunux tistgħu tattendu. 

ONOR. ROBERT ABELA: Aħna hawnhekk qegħdin. 

IĊ-CHAIRPERSON: Stajtu tagħmlu l-mistoqsijiet kollha li ridtu tagħmlu ... 

ONOR. CLAYTON BARTOLO: Però dejjem żammejna mal-każ.

ONOR. ROBERT ABELA:  Għax inkella niftħu fuq tal-Löwenbräu u fuq...

IĊ-CHAIRPERSON: Mela ħalli nagħmillek mistoqsija diretta, Sur Zahra. Jirriżultalek jekk f’dan il-każ ġara bħalma ġara fil-każ ta’ Triq Żekka, jiġifieri li kien hemm collusion bejn il-Ministru, id-dipartiment u xi nies oħra biex dan il-każ ġie deċiż kif ġie deċiż? Il-kelma li ntużat f’rapport ieħor hija “collusion”, mentri r-rapport tal-lum ma jitkellimx fuq collusion, anzi jgħid...

ONOR. JULIA FARRUGIA PORTELLI: Jitkellem fuq a total lack of transparency. Jekk trid insiblek fejn jingħad hekk. 

IĊ-CHAIRPERSON: ...li kien hemm mumenti fejn il-Ministru seta’ ġie mislead. Però, ‘il hinn mir-rapport, inti jirriżultalek li kien hemm xi collusion bejn il-Ministru u xi ħadd fid-diparitment jew xi ħadd involut f’dan il-każ? 

IS-SUR PAUL ZAHRA: Fuq il-każ “Żekka” ma nista’ ngħid xejn għax m’iniex conversant miegħu; naf biss dak li qrajt fir-rapport tal-Awditur. 

IĊ-CHAIRPERSON: Le, fuq dan il-każ qed nistaqsik. 

IS-SUR PAUL ZAHRA: Jien li naf fuq dan il-każ huwa dak li għedt, ċioè li personalment qatt ma kelli xi pressjoni partikolari biex ninfluwenza b’xi mod xi deċiżjoni tad-dipartiment jew whoever, u kif għedt qabel, fil-livell ta’ operations, bħala Segretarju Permanenti, matul dik is-sena qatt ma kelli okkażjonijiet biex ngħid li kelli xi pressjoni politika biex nagħmel xi ħaġa li mhux suppost nagħmel. 

IĊ-CHAIRPERSON: Grazzi. 

ONOR. ROBERT ABELA: Sur Zahra, iċ-Chairman staqsik jekk tafx li kien hemm xi collusion. Inti teskludi li kien hemm collusion bejn il-Ministru Jason Azzopardi u x-xerrej ta’ din il-proprjetà? 

IS-SUR PAUL ZAHRA: Jien nista’ nitkellem fuq dak li naf jien. Jien ma nafx li kien hemm. 

ONOR. ROBERT ABELA: Inti fuq x’għamilt inti tista’ titkellem; fuq x’għamel l-Onor. Jason Azzopardi ma tistax titkellem. 
IĊ-CHAIRPERSON:  Hu qed jitkellem fuq x’irriżulta lilu. 

ONOR. ROBERT ABELA: Hekk hu, x’irriżulta lilu. 

IS-SUR PAUL ZAHRA: Li nista’ ngħid hu li bħala public official jekk insib collusion għandi l-obbligu li naġixxi fuqu. 

IĊ-CHAIRPERSON: Però lilek ma rriżultalek xejn minn dan. 

IS-SUR PAUL ZAHRA: Kieku kont naġixxi. 

ONOR. ROBERT ABELA: Inti, f’dan il-każ – ħa niffoka fuq dan il-każ – qatt ma ġiek suspett jew qatt ma daħallek dubju jew qatt ma kellek imqar riżerva kif proprjetà stmata €2.4 miljun telqet bil-prezz ta’ €525,000? 

IS-SUR PAUL ZAHRA: Jien ma dħaltx fid-dettall tal-każ. Naf li kienu saru diskussjonijiet qabel, anke biex wieħed jasal għal xi forma ta’ prezz, imma... 

ONOR. ROBERT ABELA: Iva, imma tinsiex li meta ttieħdet id-deċiżjoni kont is-Segretarju Permanenti nvolut. Mela inti kellek proprjetà tiswa €2.4 miljun li ħarġet b’tender ta’ €950,000, u minn €950,000 b’mod misterjuż telqet għal €525,000, liema flus lanqas ħadhom il-Gvern. M’għamiltx domandi kif minn €950,000 niżel għall-€525,000?  Ma staqsejtx? 

IS-SUR PAUL ZAHRA: Naħseb li d-diskussjoni biex wieħed jasal għal dak il-valur kienet inbdiet qabel. Fhimt li kien hemm... 

ONOR. ROBERT ABELA: U x’diskussjonijiet saru qabel, x’involvimenti kien hemm qabel, u x’avviċinamenti kien hemm jew ma kienx hemm qabel, int ma tistax tgħid. U x’ġara biex il-prezz, minn €950,000, b’mod stramb, niżel għal €525,000 inti ma tistax tgħid. 

IS-SUR PAUL ZAHRA: Id-dettallji ma kontx involut fihom. Jien nista’ nitkellem fuq fejn kont involut jien. 

ONOR. ROBERT ABELA: Jien qed nifhem li din il-biċċa kollha kienet diġà nqabżet, jiġifieri dan kien ħobż mimgħud għalik. Jiġifieri meta dħalt inti, li minn €950,000 għalaqtu fuq €525,000 kienet xi ħaġa li donnha kienet diġà saret. 

IS-SUR PAUL ZAHRA: Kienu diġà bdew id-diskussjonijiet. 

ONOR. ROBERT ABELA: Diskussjonijiet li l-Ministru Azzopardi kien jaf bihom u li kien involut fihom.  Hux hekk? 

IS-SUR PAUL ZAHRA: Jekk kienx involut fid-diskussjonijiet ma nafx. 

ONOR. ROBERT ABELA: Kien jaf bihom żgur. Ma kenitx xi sorpriża għalih, fis-sens li ma kenitx l-ewwel laqgħa tiegħu bħalma kienet tiegħek.  Jiġifieri ma kienx qisu ma jafx x’waqa’ mis-sema; kien jaf bih dan il-każ. 

IS-SUR PAUL ZAHRA: Naħseb l-aktar persuna li ma kenitx taf fuq il-każ kienet jien. 

ONOR. ROBERT ABELA: Sur Zahra, inti ġejt mistoqsi dwar il-kwestjoni ta’ pressjoni politika. F’dan il-każ l-Awditur Ġenerali kkonferma u kkonkluda li kien hemm involviment ministerjali. Inti tikkonferma li f’dan il-każ kien hemm involviment ministerjali? 

IS-SUR PAUL ZAHRA:  Ma nafx għal min qed jgħid l-Awditur. Jien li nista’ ngħid huwa li... 

ONOR. ROBERT ABELA:  Qed nistaqsi lilek. 

IS-SUR PAUL ZAHRA: Jekk b’“involviment ministerjali” jfisser li l-Ministru attenda laqgħa, allura iva, il-Ministru kien preżenti. 

ONOR. ROBERT ABELA: Li approva jew li ddeċieda kien involviment ministerjali. 

IS-SUR PAUL ZAHRA:  Jekk il-fatt li d-dipartiment talab gwida politika u l-Ministru tah gwida politika huwa involviment minsiterjali, allura fair enough. Però wieħed irid jiddefinixxiha. 

ONOR. ROBERT ABELA: Mela meta qed titkellem fuq pressjoni politika inti qed tgħid li l-Ministru lilek ma qallekx “agħmel hekk”. 

IS-SUR PAUL ZAHRA: Hekk hu. 

ONOR. ROBERT ABELA: Però d-deċiżjoni finali ta’ x’kellu jsir ħadha l-Ministru u ddeċieda hu. 

IS-SUR PAUL ZAHRA: Fuq ir-rakkmandazzjoni li rċieva. 

ONOR. ROBERT ABELA:  Li rċieva hu. Inti taf jekk id-deċiżjoni tal-Ministru kenitx taqbel mar-rakkmandazzjoni li ngħatat? 

IS-SUR PAUL ZAHRA: Le, għax il-file ma reġax ġie għandi; normalment il-files imorru lura d-dipartiment. 

ONOR. ROBERT ABELA:  Meta inti eskludejt il-pressjoni politika kont qed tfisser li l-Ministru qatt ma ġie fuqek u qallek li trid tagħmel “hekk”. Dak hu li kont qed teskludi inti. 

IS-SUR PAUL ZAHRA: Iva, u anke li qatt ma qalli biex ngħid lid-dipartiment... 

ONOR. ROBERT ABELA:  Dik m’għamilhiex, però d-deċiżjoni finali ta’ x’kellu jsir ħadha l-Ministru personalment. Naqblu? 

IS-SUR PAUL ZAHRA:  Donnu hekk qed jirriżulta. 

ONOR. ROBERT ABELA:  Ma ġegħelx lilek tagħmel xi ħaġa imma ddeċieda hu. 

ONOR. JULIA FARRUGIA PORTELLI: Sur Zahra, tista’ jekk jogħġbok tgħidilna l-ġurnata meta lħaqt segretarju permanenti f’dan il-Ministeru? 

IS-SUR PAUL ZAHRA: Kien Frar 2012, imma ma niftakarx id-data eżatta. 

ONOR. JULIA FARRUGIA PORTELLI: U tiftakar ix-xahar u s-sena ta’ din il-laqgħa li għaliha kont preżenti inti? 

IS-SUR PAUL ZAHRA: Is-sena kienet l-2012. Kont għadni kemm sirt segretarju permanenti u dan kien wieħed mill-ftit xogħol marbut mal-Lands Department li dħalt fih f’dak il-Ministeru. Naturalment il-Ministeru kien jinkludi oqsma oħra. 

ONOR. JULIA FARRUGIA PORTELLI: Jiġifieri kont ilek segretarju permanenti ftit xhur? 
IS-SUR PAUL ZAHRA: Ma nkunx korrett jekk nagħik id-dati, però dik kienet l-ewwel jew it-tieni laqgħa marbuta ma’ Land Department related matters. 

IĊ-CHAIRPERSON:  Mhux biex ninterrompi, imma meta ġiet ippreżentata l-lista ta’ nies involuti mill-NAO kien hemm imniżżel ukoll il-perjodu ta’ meta kienu involuti l-persuni indikati.

IS-SUR PAUL ZAHRA:  Skużawni imma ma niftakarx; niftakar biss li kien fil-bidu tal-2012, aktarx Frar. 

ONR. ROBERT ABELA: Inżammu Minuti tad-diskussjoni fil-laqgħa li inti kont preżenti għaliha? 

IS-SUR PAUL ZAHRA:  Mhux min-naħa tiegħi għax ma kenitx laqgħa tiegħi. 

ONOR. ROBERT ABELA:  Imma din kienet laqgħa li skont inti fiha ttieħdet way forward ta’ ċerta portata. Kif tispjega li ma nżammux Minuti bil-miktub biex għada pitgħada, jekk jiġri dak li proprju ġara f’dan il-każ, xi ħadd ikun jista’ jmur lura u jgħid dakinhar ingħad “hekk” u “hekk”? 

IS-SUR PAUL ZAHRA: Jekk tistaqsi lili ngħidlek li nkun sorpriż jekk id-Dipartiment tal-Artijiet ma żammx Minuti ta’ dik il-laqgħa. I would have presumed li d-Dipartiment tal-Artijiet, li dak iż-żmien kien imdaħħal fuq dan il-każ, iżomm nota ta’ laqgħa li tkun saret mal-ministru konċernat. 

ONOR. ROBERT ABELA: Però intom kontu grupp ta’ nies madwar mejda. 

IS-SUR PAUL ZAHRA: Land Department people. 

ONOR. ROBERT ABELA: Li qed nistaqsik jien huwa jekk xi ħadd minnkom żammx il-Minuti.  Kellhom jinżammu Minuti?  U minn dak li taf inti, inżammu jew ma nżammux Minuti? 

IS-SUR PAUL ZAHRA: Mill-aspett proċedurali, meta d-dipartiment konċernat jiltaqa’ mal-ministru jew mas-segretarju parlamentari tiegħu, iżomm nota ta’ dak li jkun ġara dakinhar. Dik hija l-prassi. Jekk dik il-prassi ma nżammitx naħseb li huwa nuqqas. Jekk il-laqgħa sejjaħtha jien, il-Minuti nżommhom jien għax I’m leading. 

ONOR. ROBERT ABELA: Fejn saret il-laqgħa? 

IS-SUR PAUL ZAHRA: Old Mint Street. 

ONOR. JULIA FARRUGIA PORTELLI: Għand min? 

IS-SUR PAUL ZAHRA: F’waħda mill-boardrooms tal-Ministeru, għax hemm tnejn. 

ONOR. ROBERT ABELA: Min sejjaħ il-laqgħa? 

IS-SUR PAUL ZAHRA: Kif għedtilkom qabel, jien dħalt fiha b’mod indirett, jiġifieri ma kenitx laqgħa li daħlet fl-aġenda tiegħi...

ONOR. ROBERT ABELA: Min sejjaħlek għal-laqgħa? 

IS-SUR PAUL ZAHRA: Kif għedt qabel, jiena kont il-Ministeru, jista’ jkun fuq xi issues oħrajn tal-Ministeru, u meta spiċċat dik il-laqgħa fhimt li kien hemm din il-laqgħa u l-Ministru qalli... 

ONOR. ROBERT ABELA: Jiġifieri inti m’intix f’pożizzjoni li tgħid jekk il-laqgħa ntalbitx mill-Ministru jew minn xi ħaddieħor. 

IS-SUR PAUL ZAHRA: Ma nafx. Żgur li m’għajjathiex jien. 

ONOR. ROBERT ABELA: Inti ntlabt tkun preżenti. Nirringrazzjak.

IĊ-CHAIRPERSON: Sur Zahra, m’hawnx aktar domandi għalik, għalhekk nirringrazzjawk.

Onor. Abela, aħna konna ftehemna li nibdew niltaqgħu fl-4:30 p.m. biex potenzjalment nibqgħu għaddejjin anke wara l-ħin tal-mistoqsijiet parlamentari. Issa llum erġajna ħarrikna xhud wieħed biss and so we are defeating the purpose li niltaqgħu fl-4:30 p.m. Jiġifieri l-parir tiegħi huwa li għad-darba li ġejja nħarrku żewġ xhieda.



 
Il-Kumitat huwa aġġornat għal nhar it-Tlieta, 14 ta’ Novembru 2017, fl-4:30 p.m.

Fil-5:43 p.m. il-Kumitat aġġorna.

